
wfoo
কে নাম রেখেছে ত্ৰিগুণ ধারিণী ।
কে নাম দিয়েছে। জীবনিস্তারিণী ৷ '9भी भी श्'ड केि भीं नभ कgछ ठभ
হয়েছে এত আদরিণী ।
গানটি ভাল করিয়া গাহিয়া বাবাজী উঠিয়া দাড়াইলেন। সে অমল ধবল বিশ্বফারিত বক্ষ যেন লোহিতাভ হইয়া উঠিল। নয়ন দুইটি দিয়া যেন জ্যোস্তিষ্ক মণ্ডলের অজ্ঞেয় নীলদৃতি ছুটয়া বাহির হইল। বাবাজীর যে বড় বড় পৃষ্ঠ বিস্তীৰ্ণ জটা যেন ফুলিয়া সোজা হইয়া ব্যোমকেশের আকার ধারণ করিল। এমন মূৰ্ত্তি বিজয় ও দরিয়া কেহই দেখে নাই। তাহারা ভয়ে সভয়ে সে বিরূপাক্ষ ব্যোমকেশ বিগ্রহের সম্মুখে সাষ্টাঙ্গে প্ৰণত হইল। দুই চরণের বৃদ্ধাঙ্গুষ্ঠের উপর দুই নর কপাল যেন লুটাইয়া পড়িল গুরুর চরণে স্বামী স্ত্রী পড়িয়াই আছে বিভোর বিভ্রান্ত হইয়া যেন পড়িয়াই আছে। দণ্ডেক কাল পরে মাথা তুলিয়া দেখে কোথায় বা বাবাজী কোথায় বা কে,- বাবাজী অন্তধান হইয়াছেন। তাহারা দুই জনে পাগলের মত মেঝের উপর উপুড় হইয়া পড়িয়া আছে। যখন দেখিল বাবাজী পালাইয়াছেন, তখন উভয়ে কঁদিতে লাগিল ক্ৰন্দনের সমবেদনায় দুইজনে দুইজনের গলা জড়াইয়া ধরিল আর কঁদিতে লাগিল। বিবাহের পর হইতে আজ পৰ্যন্ত যাহা ঘটে নাই তাঁহাই ঘটিল। উন্মাদিনী দরিয়া বিমূঢ়া বিহবলার ন্যায়, বিজয়ের বুকের উপর পড়িয়া ফুলিয়া ফুলিয়া কঁাদিতে লাগিল। গুরুবিরহে দুইটি জীবাত্মার সন্মিলন একটি পরমাত্মার স্ফুরণ হইল ।

		 এই পাতা শেষ সম্পাদিত হয়েছে ১৪:১৯টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

